
Ilaqutariittut inunermut iluaqqutaanerusumik sulisoqarnermut politikkeqalernissaq 

anguniarlugu Naalakkersuisut UPA2017-mut iliuusissanik nassuiaasiornissamik 

peqquneqarnissaannik Inatsisartut aaliangiiffigisassaattut siunnersuut.  

(Inatsisartunut ilaasortaq Sara Olsvig, Inuit Ataqatigiit) 

 

Inuit Ataqatigiit Sara Olsvig isumaqatigaat ukuini tulliuttuni nuntsinni ukioqatigiiaat amer-

lassussaasa ineriartornerat eqqarsarnartoqarmat. Ineriartornerummi kingunerissavaa piler-

suisussat ikinnerulernerat isumassugassallu amerliartuinnarnissaat. 

 

Inatsisartut, ilaqutariit meerartallit pitsaanerusumik atugaqalernissaanut eqqartussallugu 

siullermiilinngillat. Inuiaqatigiiulluta meeraqarnerup pitsaanerusumik aqqutissiuuneqarnissaa 

ilusilersueqataaffigissavarput. Taamaasilluni angajoqqaangortut pitsaasumik atuagassaqartin-

nissaat angujumallugu. Ilisimavarput nunatsinni erninermi sulinngiffeqarnissamut periarfis-

saasut iluini angajoqqaaqartoq tamakkiissumik atuinissaminnut akissaqartitsinngistut. 

Taamaasilluni meeqqat alliartorneranni toqqissimasumik atugarissaarnissaat angajoqqaanut 

artukkiisinnaalluni.  

 

Tamannalu siunnersuuteqartup allanngortikkumallugu Naalakkersuisut suliffeqarnermut 

tunngasunik nassuiaasiornissaanik ujartuinera taperserparput. Nassuiaasiornikkut makkua 

qulaajaneqarsinnaasutut isigaarput: Piffissannginnginnerpa angajoqqaanngortussat 

toqqissimasumik perorsaanissaanut aqqutissiuutissallugit? Angajoqqaanngornissamut arlalinnik 

qitornartaarnissamut suut eqqaffigineqartariaqarpat? Siusissukkut iliuuseqarnissaq qanoq 

pingaaruteqartigaa? Angajoqqaanngortussanut ikorfartuutaasussat aqqutissiuusinerillu 

tunngavissineqarnissai anguniarlugu. Upernaaq aasallu sulisartut aammalu sulisartut 

inuusuttaanik naapitsinermi Inuit Ataqatigiinniit sulisartut ullumikkut atugarisaat pillugit 

oqalugiaateqarneq tigulluarneqarmat. Pingaartumik erninermi sulinngiffeqarnissamut 

atugassarititaassut eqqarsaatigalugit.      

 

Nalunngilarput naalungiarsuup inunngornerani, ukioq siulleq pingaaruteqarluinnartuusoq, 

meeqqap peqqissumik ineriartornissaanut. Angajoqqaanut attaveqarnissaq pingaarluin-

nartuuvoq timikkut tarnikkullu, misigissutsikkut toqqissimasumik inuunerup aallartinnera 

meeqqap pingaaruteqarluinnartutut isigaarput. Toqqissimasumik peroriartoraani aamma 

alliartornermi akiuussinnaasunngornermik nukittuunerunermillu pilersitsisartoq ilisimavarput. 

 

Siusinnerusukkut erninnermi sulinngiffeqarnissamut atugassarititaassut pitsanngorsarniarlugit  

Inuit Ataqatigiinniit oqaliiserisassanngortitsinikuupput. Naalakkersuisut suliffeqarnermut 

tunngasunik nassuiaasiornermik qulaajagassat assigiinngitsorpassuit ersarissunngorlugit 

saqqummiussinaasaasa ilaagat, ernereernermi sulinngiffeqarnermi atugassarititaassut 

pitsanngorsarneqarnissaat susassaqartut peqatigalugit. Ilaqutariinnut ilinniartunut inissiat 

pisariaqartinneqartut, ilaqutariit nukittuut pilersinnissaanut aqqutisiuussineq, 

meeqqinornerunissamut tunngavissat pitsaanerusut. Ilaqutariinnut politikkeqarlernissamut 

alloriarneq pitsaasoq anguneqassaaq. Siunnersuutip qiterilluinarpaa ullumikkut ilaqutariit 

pitsaanerusumik atugassaqarnissaat, minnerunngutsumik meeqqiortut eqqarsaatigalugit. 

 

Taama oqaaseqarluta siunnersuut taperserlugu ataatsimiititaliamut eqqartugassan-

ngortipparput.   
 


